
Жоба
2021 жылғы Республикалық тамыз конференциясы аясында өтетін «Қазақстан Республикасының мектепке дейінгі тәрбие мен оқыту жүйесін дамытудың жаңа бағдары» тақырыбындағы мектепке дейінгі білім беру ұйымдарының панельдік сессиясының 
ҰСЫНЫМДАРЫ

2021 жылдың 05 тамызы                                            Нұр-Сұлтан қ.

2021 жылғы Республикалық тамыз конференциясы аясында өтетін «Қазақстан Республикасының мектепке дейінгі тәрбие мен оқыту жүйесін дамытудың жаңа бағдары» тақырыбындағы мектепке дейінгі білім беру ұйымдарына арналған онлай тәртібінде панельдік сессия өткізіледі.    
Панельдік сессияға ҚР Білім және ғылым министрлігінің өкілдері, «Мектепке дейінгі балалық шақ» республикалық орталығының мамандары, Нұр-Сұлтан, Алматы, Шымкент қалаларының және облыстардың білім басқармаларының мектепке дейінгі тәрбие мен оқыту бөлімінің басшылары, жауапты мамандары, облыстық әдістемелік орталықтар мен кабинеттердің мектепке дейінгі тәрбие мен оқыту бөлімдерінің мамандары, мектепке дейінгі ұйымдардың басшылары, әдіскерлері мен педагогтері, жоғары оқу орындары мен колледждердің оқытушылары, біліктілікті арттыру институтының мамандары, үкіметтік емес ұйымдардың өкілдері, ата-аналар қауымдастығы қатысты.
Панельдік сессияда мектепке дейінгі тәрбие мен оқыту жүйесін дамыту бағыттары, нормативтік құқықтық базаны жетілдіру, мектепке дейінгі тәрбиелеу мен оқытуды дамыту моделін іске асыру, 2021-2022 оқу жылына мектепке дейінгі тәрбие мен оқыту процесін ұйымдастырудың ерекшеліктері жөніндегі мәселелер талқыланды.

Панельдік сессияның қорытындысы бойынша қатысушылар келесі ұсынымдарды қабылдады:

ҚР БҒМ Мектепке дейінгі және орта білім комитетіне:
       - жергілікті атқарушы органдармен бірлесіп 2021-2025 жылдарға арналған мектепке дейінгі тәрбие мен оқытуды дамыту жоспарының тармақтарын орындау жөніндегі жұмысты жалғастыру;
·  ерте жастағы балаларды дамыту, оларды әлеуметтендіру, мектепалды даярлау, мектепке дейінгі білім беру мазмұнын бастауыш біліммен сабақтастығын қамтамасыз ету мәселелері бойынша мектепке дейінгі тәрбие мен оқыту жүйесінің нормативтік құқықтық базасын жетілдіру;

·  коронавирустық инфекцияға байланысты карантинді ескере отырып, жаңа оқу жылында - қашықтықтан, кезекші топтар режимінде және штаттық режимде мектеп жасына дейінгі балаларға арналған білім беру процесін ұйымдастыру бойынша ұсынымдар дайындау.

Жоғары және жоғары оқу орнынан кейінгі білім, техникалық және кәсіптік білім комитеттеріне:

- мектепке дейінгі тәрбие мен оқыту жүйесінде педагогикалық кадрларды даярлау бағдарламаларында балаларды ерте дамыту, олардың әлеуметтік дағдыларын қалыптастыру мәселелеріне назар аудару;

-  мектепке дейінгі білім беру нормативті-құқықтық актілеріне өзгерістер мен толықтыруларды ескере отырып, кадрлар даярлау жөніндегі бағдарламаның мазмұнына өзгерістер енгізу, бағдарламаларда халықаралық тәжірибені ескере отырып, мектеп жасына дейінгі балаларды тәрбиелеу мен оқытудың инновациялық әдістерін қолдану бойынша студенттердің құзыреттілігін қалыптастыруды қарастыру.
«Мектепке дейінгі балалық шақ» Республикалық орталығына:

·  мектепке дейінгі ұйымдардың педагогтеріне көмек ретінде тәрбиелеу-білім беру процесін сүйемелдеу үшін әдістемелік материалдар әзірлеуді жүзеге асыру;

·  қашықтықтан оқыту режимінде білім беру процесін ұйымдастыру мүмкіндіктерін кеңейту, мектепке дейінгі тәрбие мен оқыту жүйесінің жаңартылған мазмұны жағдайында заманауи қашықтықтан білім беру технологиялары мен әдістерін қолдануда тиімді тәжірибелерді ұсыну бойынша жұмыс жүргізу;

·  мектепке дейінгі білім беру мәселелерінде облыстық әдістемелік орталықтармен және кабинеттермен бірлескен жұмысты жандандыру;

·  мектепке дейінгі тәрбие мен оқыту жүйесінің педагог қызметкерлерін, үкіметтік емес ұйымдарды мектепке дейінгі тәрбие мен оқытуды дамыту моделін әзірлеуге тарту жөніндегі жұмысты ұйымдастыру.

Облыстық, Нұр-Сұлтан, Алматы және Шымкент қалаларының білім басқармаларына:

· білім беру қызметтерінің сапасын арттыру мақсатында мектепке дейінгі тәрбие мен оқыту мәселелері бойынша түсіндіру-консультациялық жұмыстар жүргізу жөніндегі облыстық әдістемелік орталықтар мен кабинеттердің жұмысын жандандыру;

·  мектепке дейінгі ұйымдармен қамтылмаған мектеп жасына дейінгі балаларды тәрбиелеу, дамыту, оның ішінде мектепалды даярлық мәселелері бойынша консультациялық пункттердің жұмысын ұйымдастыру;

    - мектепке дейінгі білім беру саласындағы мемлекеттік саясатты іске асыру бойынша жүргізіліп жатқан жұмыстар туралы материалдарды БАҚ-та, интернет-ресурстарда, әлеуметтік желілерде жүйелі түрде жариялап отыру.
